
ГИМНАСТИКА МЕДИЦИНАНИНГ ШИФОБАХШ ҚИСМИДИР
Соғлом авлодни шакллантириш ва тарбиялашнинг турли-туман йўл-йўриқлари ва методлари мавжуд. Айниқса, жисмоний тарбиянинг гимнастика тури болалар ва ўсмирларнинг соғлом ўсишлари учун муҳим восита ҳисобланади. Инсоннинг жисмоний баркамоллиги масаласи тарбияшунослик илми шаклланган дастлабки даврлардан бошлаб алоҳида аҳамият касб этган. Масалан, Қадимий Афина тарбиясида (милоддан аввалги VI-VII асрлар) ўсмирларнинг маънавий ва жисмоний тарбияси айнан гимнастика воситасида амалга оширилган.

Ўзбекистонда ҳам гимнастика, ҳам спорт тури, ҳам тарбия воситаси сифатида ривожланган соҳа ҳисобланади. Г.Шамрай, С.Диомидов, Э.Саади, О.Отахонов, О. Чусовитиналарнинг номлари жаҳон ареналарида кўп бор жаранглаган.

Гимнастика юнонча “гимнос” сўзидан келиб чиққан бўлиб, “яланғоч” деган маънони билдиради. Шунингдек, юнонча gumnostike (gummazo`-тенер, машқ қилдираман, сўзидан) сўзининг киши саломатлигини мустаҳкамлаш, уни ҳар томонлама жисмоний тарбиялаш ва ҳаракат қобилиятларини, кучи, чаққонлиги, ҳаракат тезкорлиги, чидамлилиги ва бошқа хусусиятларини такомиллаштириш учун ишлатиладиган махсус танланган жисмоний машқлар, методик усулларнинг системаси, деган маъноси бор. Айнан гимнастика воситасида инсон организими форма ва функцияларини кишиларнинг жисмоний қобилиятларини ҳар томонлама такомиллаштиришга, саломатлигини мустаҳкамлашга, узоқ йиллар давомида фаолият кўрсатиб яшашларини таъминлашга йўналтириш,уларда ҳаётий муҳим ҳаракат кўникма ва малакаларини (шу жумладан, амалий ва спорт кўникмаларини) шакллантириш ва махсус билимлар билан қуроллантириш, уларнинг аҳлоқий, иродавий ва эстетик хислатларини тарбийлаш тадбирлари амалга оширилади. Жисмоний тарбия соҳасидаги кўп асрлик тажриба замонавий фан ютуқлари натижасида гимнастика янада ривож топди. Эндиликда унинг элементлари инсон саломатлигини таъминлаш воситаси сифатида узлуксиз таълим тизимида, шу жумладан, олий таълим муассасаларида ўқитилиши гимнастиканинг эътирофи сифатида қаралиши мумкин.
Гимнастиканинг яна бир хусусияти шундаки, у инсоннинг  ёши, жисмоний ҳолати қандай бўлишидан қатъий назар, ҳар бири  учун мос ва хос бўлган элементлари мавжуд, яъни унинг бир ойлик чақалоқдан тортиб, ҳаста ва кекса кишилар қўллашлари мумкин бўлган элементлар мавжуд. Шунинг учун ҳам барча ўқув муассасаларда жисмоний тарбия дарсларида гимнастика элементларидан фойдаланиш кўзда тутилган, шунингдек, гимнастика билан мактабгача ёшдаги болалар муассасаларида, мактабларда, ишлаб чиқариш муассасалари ва даволаш масканларида, дам олиш уйлари ва санаторияларида, армия сафларида, денгиз флотида ҳам шуғулланадилар. Гимнастиканинг бунчалик кенг ёйилганлигига сабаб унинг воситаларининг барчага тушунарли ва хилма-хил эканлигида, жисмоний тарбиянинг турли вазифаларининг барчага тушунарли ва хилма-хил эканлигида, жисмоний тарбиянинг турли вазифаларини ҳал қилиш учун машқлар танлаш имконияти катта эканлигидир.
Гимнастика машғулотлари ёрдамида инсонларда ҳаётий зарур жисмоний ҳаракат малака ҳамда кўникмалар ортирилади ва такомиллаштирилади.

Гимнастиканинг таълимий аҳамияти ҳам жуда катта. Ўқув топшириғини аниқ тақсимланишининг шартлиги, ҳаракатлар анализи ва синтезининг кенг ишлатилиши ўрганилган ҳаракат фаолиятларининг хилма-хил ижро вариантларида мураккаблаштирилиши, ҳаракатларни чексиз комбинациялаш, форма ва координация жиҳатидан хилма-хил бўлган жуда кўп жисмоний машқларни ўрганиб-буларнинг ҳаммаси шуғулланувчиларга ўзларининг ҳаракат имкониятларини баҳолашни ва ҳаракат фаолияти умумий қонуниятларини аниқлаб олишни ўрганиш имконини беради.
Соғломлаштирувчи гимнастика машғулотлари соғлом, бақувват, ақлан жисмоний баркамол, қоматни чиройли бўлиши учун энг керакли спорт туридир.
Қадимги дунёнинг атоқли мутафаккирларидан бири Плутарх гимнастиканинг соғломлаштириш аҳамиятига баҳо бериб: “ Гимнастика медицинанинг шифобахш қисмидир” – деган эди. 

Жаҳон фанининг атоқли арбоблари бўлган олимлар И.М.Сеченов, И.П. Павлов, И.Н.Мечников, П.Ф.Лесгафт, В.В.Гориневскийлар жисмоний машқларга, жумладан, гимнастика машқларига катта аҳамият бериб, бу машқларни ҳаётий фаолият ва ишчанлик қобилиятитини оширишнинг, шунингдек, соғломлаштириш ва фаол дам олишнинг энг яхши воситаси эканлигини ўз асарларида илмий асбоб берганлар.
Шундай экан, соғломлаштириш гимнастикаси билан шуғулланишни одат қилишса, дори-дармонга инсонни зарурияти бўлмайди.

Гимнастиканинг соғломлаштирувчи турлари билан ишчи ходимларнинг меҳнат фаолиятининг самарасини,ўқувчи ва талабаларнинг ўқув фаолиятидаги ўзлаштириш даражаларининг нисбатан юқори самарасини таъминлайди.
Спорт гимнастикасининг яна бир муҳим жиҳати шундаки, у ёшларда бир қатор сифатларни, жумладан қатъиятлилик, сабр-матонат, чидамлилик, чаққонлик, чайирлилик,топқирлик, ҳозиржавоблик каби фазилатларни таркиб топтиришда ва ривожлантиришда ўзига хос аҳамият касб этади.

